
lIl. OUTRAS DISPOSICIONS

CONSELLERIA DE EDUCACION, UNIVERSIDADE E FORMACION
PROFESIONAL

ORDE do 8 de maio de 2019 pola que se requlan a convocatoria e a seleccion de
centros docentes non universitarios sostidos con fondos publicos dependentes
desta conselleria para participaren en actividades de inmersion linglistica en
lingua inglesa, English Week, dirixidas ao alumnado de sexto curso de educacion
primaria e de educacion secundaria obrigatoria.

A Estratexia galega de linguas estranxeiras 2020 (EDUlinguie) pretende, entre outros
obxectivos, ofrecer un novo impulso cualitativo e cuantitativo ao ensino das linguas es-
tranxeiras para que o alumnado poida rematar os seus estudos tendo un dominio completo
dunha primeira lingua estranxeira con aprendizaxe integral e dominio extensivo. Para favo-
recer unha maior adquisicién de destrezas linguisticas por parte do alumnado dos centros
educativos, a Estratexia galega de linguas estranxeiras 2020 (EDUlinglie) desenvolve pro-
gramas formativos de inmersion linguistica.

Por este motivo, a Conselleria de Educacion, Universidade e Formacion Profesional
organiza unha serie de actividades de formacién que se desenvolveran durante o curso es-
colar, nun centro residencial situado en Galicia, en réxime de internado onde se estimulara
a practica do idioma e a sua utilizacién en contextos comunicativos diversificados e enfoca-
dos cara a mellora da comunicacion oral, co apoio de profesorado nativo en lingua inglesa.

O programa das actividades procurara, por unha banda, a inmersién en lingua inglesa
do alumnado, de xeito que lle permita desenvolver nunha contorna real a sia comunicacion
e, por outra, complementar esta formacién con actividades de caracter cultural.

En consecuencia, de conformidade co exposto e por proposta da Direccion Xeral de
Educacion, Formacion Profesional e Innovacion Educativa, como conselleira de Educa-
cion, Universidade e Formacion Profesional

ACORDO:
Artigo 1.  Obxecto e ambito de aplicacion

Esta orde ten por obxecto regular a convocatoria e seleccion de centros docentes non
universitarios para participar en actividades de inmersién en lingua inglesa dirixidas a alum-

nado de sexto curso de educacion primaria e de educacioén secundaria obrigatoria durante
o ano 2019 (procedemento ED504F).

Poderan participar nesta convocatoria os centros docentes non universitarios sostidos
con fondos publicos dependentes da Conselleria de Educacion, Universidade e Formacion
Profesional en que se impartan ensinanzas de educacion primaria e de educacion secun-
daria obrigatoria.

Cada centro podera participar cun maximo de 25 alumnos e/ou alumnas do mesmo nivel
educativo.

Non poderan ter a condicién de beneficiarios das axudas previstas nesta orde os centros
privados concertados en que se dea algunha das circunstancias previstas no artigo 10.2 e
3 da Lei 9/2007, do 13 de xufo, de subvencions de Galicia.

Artigo 2. Obxectivos e programa das actividades

As actividades a que se refire esta orde desenvolveranse de acordo co obxectivo e o
programa que se especifica a seguir:

1. O obxectivo principal deste programa é proporcionar ao alumnado participante unha
actividade de inmersion linguistica que lle permita mellorar as suas destrezas de compren-
sion e expresion oral en lingua inglesa, a través de actividades non s6 académicas senén
tamén de caracter cultural, que serviran de reforzo ao programa ordinario do curriculo dos
alumnos e das alumnas.

2. O contido dos cursos inclue un programa de actividades académicas, de tempo libre
e obradoiros. En calquera caso, a finalidade do programa é promover a convivencia entre
o alumnado e a motivacién pola comunicacion en lingua inglesa, facendo uso de medios
tecnoléxicos que favorezan a devandita aprendizaxe.

3. A metodoloxia sera activa, ludica e cooperativa; promovera aprendizaxes significati-
vas por parte do alumnado, incidindo na educacién en valores democraticos e nos aspec-
tos relacionados coa sustentabilidade e cofiecemento da contorna.

Artigo 3. Duracion e datas de realizacion das actividades

1. Estas actividades realizaranse en réxime de internado, en periodos semanais de do-
mingo pola tarde ata o sabado seguinte pola mana.

2. Levaranse a cabo durante os meses de outubro, novembro e decembro de 2019, de
acordo co seguinte calendario e distribucion:

Centros Quenda Datas Alumnado
12 quenda Do 6 ao 12 de outubro 6° educacion primaria
22 quenda Do 13 ao 19 de outubro 6° educacion primaria
32 quenda Do 20 ao 26 de outubro 6° educacion primaria
Centros publicos |42 quenda Do 27 de outubro ao 2 de novembro 1°de ESO
52 quenda Do 3 ao 9 de novembro 2° de ESO
62 quenda Do 10 ao 16 de novembro 3°de ESO
72 quenda Do 17 ao 23 de novembro 4° de ESO
82 quenda Do 24 ao 30 de novembro 6° educacion primaria
(C:)c?r:]é::tsazg\éados 92 quenda Do 1 ao 7 de decembro 1°e 2°de ESO
102 quenda Do 8 ao 14 de decembro 3°e 4°de ESO

Artigo 4. Organizacion das actividades

1. A xestidn e a organizacion das actividades levarase a cabo por medio de empresas
coa debida cualificacién, contratadas para o efecto pola Conselleria de Educacién, Univer-
sidade e Formacién Profesional. A empresa ou as empresas con que se contraten estas
actividades ocuparanse de ofrecer os recursos materiais € humanos necesarios para o seu
desenvolvemento, asi como da contratacién da oportuna pdliza de seguros para a cober-
tura das persoas asistentes.

2. Os centros educativos seleccionados solicitaran e custodiaran as autorizacions dos
pais, nais ou persoas titoras legais do alumnado, segundo o modelo que figura no anexo IV.
Asi mesmo, entregaran aos pais, nais ou persoas titoras legais do alumnado a documen-
tacion de participacion relativa ao desenvolvemento da actividade que lles sera facilitada
pola Conselleria de Educacién, Universidade e Formacién Profesional con anterioridade
ao inicio de cada quenda para que sexa presentada, debidamente cuberta e asinada, no
momento da entrega do alumnado no centro residencial o primeiro dia de cada quenda.

3. Os centros que resulten seleccionados enviaran a Conselleria de Educacién, Uni-
versidade e Formacién Profesional a listaxe de alumnado participante antes do comezo
da actividade en cada quenda. A Conselleria de Educacion, Universidade e Formacion
Profesional, a través da Direccidon Xeral de Educacion, Formacion Profesional e Innovacion
Educativa, facilitara o modelo para a elaboracién da devandita listaxe.

4. As familias ou, se é o caso, os centros educativos encargaranse da organizacion do
traslado do alumnado ao centro residencial en que se realizaran as actividades, asi como da
sUa recollida ao seu remate. A Conselleria de Educacion, Universidade e Formacion Profe-
sional e os centros educativos non asumiran os gastos derivados destes desprazamentos.

5. O alumnado estara acompanado por un profesor/a de inglés ou outro/a profesor/a do
centro cun cofiecemento da lingua inglesa adecuado para participar no devandito progra-
ma de inmersion nesta lingua durante o desenvolvemento da actividade. Este profesorado
responsabilizarase da adecuada participacion do seu grupo na actividade.

6. O alumnado que contravefia calquera das normas da residencia sera expulsado in-
mediatamente. No caso de expulsion seran os pais, nais ou titores legais os que se fagan
cargo do traslado do ou da menor.

Artigo 5. Financiamento e contia das axudas

O financiamento das axudas previstas nesta orde para os centros publicos dependentes
desta conselleria efectuarase con cargo a partida orzamentaria 10.20.423A.640.8, por un
importe maximo de 412.500,00 €. Por outra banda, o financiamento das axudas previstas
nesta orde para os centros privados concertados efectuarase con cargo a partida orza-
mentaria 10.30.423A.780.3, por un importe maximo de 147.600,00 €. O custo total de cada
actividade inclue:

1. Os monitores ou monitoras que acompafaran o alumnado en cada un dos grupos
durante a actividade.

2. Os gastos de docencia e o material escolar.

3. As actividades culturais, deportivas e complementarias dos cursos.

4. Os gastos de mantenza e aloxamento do alumnado e do profesorado acompafante.
5. Certificado de realizacion da actividade.

6. Seguro de accidentes e de responsabilidade civil.

Artigo 6. Solicitudes e prazo de presentacion

As solicitudes presentaranse obrigatoriamente por via electrénica a través do formulario
normalizado dispofible na sede electronica da Xunta de Galicia https://sede.xunta.gal.

Se algunha das persoas interesadas presenta a sua solicitude de forma presencial, requi-
rirase para que a emende a través da sua presentacion electrénica. Para estes efectos, con-
siderarase como data de presentacion da solicitude aquela en que foi realizada a emenda.

Para a presentacién das solicitudes podera empregarse calquera dos mecanismos de
identificacion e sinatura admitidos pola sede electrénica da Xunta de Galicia, incluido o
sistema de usuario e clave Chave365 https://sede.xunta.gal/tramites-e-servizos/chave365.

Todos os tramites administrativos que as persoas interesadas deban realizar durante
a tramitacion deste procedemento deberan ser realizados electronicamente accedendo
a carpeta do cidadan da persoa interesada dispoiible na sede electronica da Xunta de
Galicia.

O prazo para a presentacion de solicitudes comezara o dia seguinte ao da publicacion
desta orde no Diario Oficial de Galicia e rematara o 1 de xullo de 2019.

Artigo 7. Documentacion complementaria necesaria para a tramitacion do procede-
mento

1. Os centros interesados deberan achegar coa solicitude (anexo 1) a seguinte docu-
mentacion:

a) Certificacion de que o consello escolar foi informado da participacién nestas activida-
des, segundo o modelo que figura no anexo |l.

b) Proxecto de participacion, cun maximo de cinco folios, segundo o modelo que figura
no anexo lll.

2. A documentacion complementaria presentarase obrigatoriamente por via electronica.
As persoas interesadas responsabilizaranse da veracidade dos documentos que presen-
ten. Excepcionalmente, a Administracion podera requirir a exhibicién do documento orixinal
para o cotexo da copia electrénica presentada.

Sempre que se realice a presentacion de documentos separadamente da solicitude de-
berase indicar o cédigo e o 6rgano responsable do procedemento, o niumero de rexistro de
entrada da solicitude e o numero de expediente, se se dispon del.

Artigo 8. Comprobacién de datos

1. Para a tramitacion deste procedemento consultaranse automaticamente os datos in-
cluidos nos seguintes documentos elaborados polas administraciéns publicas no caso dos
centros privados concertados:

a) DNI/NIE da persoa representante.

b) NIF da entidade solicitante.

c) Certificado de estar ao dia das obrigas tributarias coa Axencia Estatal da Administra-
cion Tributaria para subvencions e axudas.

d) Certificado de estar ao dia de pagamento coa Tesouraria Xeral da Seguridade Social.

e) Certificado de estar ao dia no pagamento coa conselleria competente en materia de
facenda da Xunta de Galicia.

2. No caso de que as persoas representantes dos centros privados concertados se opo-
fan a esta consulta, deberan indicalo no recadro correspondente habilitado no formulario
de inicio e achegar os documentos correspondentes.

3. Excepcionalmente, no caso de que algunha circunstancia imposibilite a obtencién dos
citados datos poderase solicitar as persoas representantes a presentacion dos documen-
tos correspondentes.

Artigo 9. Criterios de seleccion dos centros

Os centros seran seleccionados conforme os seguintes criterios e puntuacion:
A. Centros publicos:

1. Proxecto de participacion: ata 2 puntos.

2. Por formar parte da Rede de centros plurilingles: 1,5 puntos.

3. Por contar con seccions bilingues: ata 1,5 puntos; 0,10 puntos por cada seccion bilin-
gle que estea en funcionamento durante o curso 2018/19.

4. Pola participacion no programa CUALE durante o curso 2018/19: ata 1 punto;
0,10 puntos por cada modalidade.

5. Centros en cuxo contorno sociocultural acollan minorias étnicas, inmigrantes, entre
outros: ata 1 punto, segundo o establecido a seguir:

a) Ata o0 10 %: 0,25 puntos.
b) Entre 0 11 % e 25 %: 0,50 puntos.
c) Entre 0 26 % e 50 %: 0,75 puntos.

d) Mais do 51 %: 1 punto.

6. Non ter participado neste programa previamente: 4 puntos.

7. Centros situados en concellos rurais, ata 1 punto, segundo o establecido a seguir:
a) Concellos de menos de 1.000 habitantes: 1 punto.

b) Concellos de entre 1.001 e 3.000 habitantes: 0,75 puntos.

c) Concellos de entre 3.001 e 5.000 habitantes: 0,50 puntos.

d) Concellos de entre 5.001 e 10.000 habitantes: 0,25 puntos.

Os centros publicos seleccionados teran asignadas sete quendas de actividades segun-
do a distribucion e calendario establecido no artigo 3.2.

B. Centros privados concertados:
1. Proxecto de participacion: ata 2 puntos.
2. Por formar parte da Rede de centros plurilingles: 1,5 puntos.

3. Por contar con seccions bilinglies: ata 1,5 puntos; 0,10 puntos por cada seccién bilin-
gle que estea en funcionamento durante o curso 2018/19.

4. Centros en cuxo contorno sociocultural acollan minorias étnicas, inmigrantes, entre
outros, ata 1 punto, segundo o establecido a seguir:

a) Ata o0 10 %: 0,25 puntos.

b) Entre 0 11 % e 25 %: 0,50 puntos.

c) Entre 0 26 % e 50 %: 0,75 puntos.

d) Mais do 51 %: 1 punto.

5. Non ter participado neste programa previamente: 4 puntos.

6. Centros situados en concellos rurais: ata 1 punto, segundo o establecido a seguir:

a) Concellos de menos de 1.000 habitantes: 1 punto.

b) Concellos de entre 1.001 e 3.000 habitantes: 0,75 puntos.
c¢) Concellos de entre 3.001 e 5.000 habitantes: 0,50 puntos.
d) Concellos de entre 5.001 e 10.000 habitantes: 0,25 puntos.

Os centros privados concertados seleccionados teran asignadas tres quendas de activi-
dades segundo a distribucion e calendario establecido no artigo 3.2.

Artigo 10. Comision de seleccion

1. Constituirase unha comision de seleccidon que se encargara de valorar as solicitudes
que tera a seguinte composicion:

1.1. Presidencia: a persoa titular da Direccion Xeral de Educacioén, Formacion Profesio-
nal e Innovacién Educativa ou persoa en quen delegue.

1.2. Vogais: un maximo de catro persoas, unha persoa subdirectora xeral da Direccién
Xeral de Educacion, Formacion Profesional e Innovacién Educativa e tres persoas titulares
de xefaturas de servizo dependentes da Direccion Xeral de Educacion, Formacion Profe-
sional e Innovacién Educativa.

1.3. Secretaria: unha persoa asesora da Direccién Xeral de Educacion, Formacion Pro-
fesional e Innovacion Educativa.

2. A comision podera dispofier a constitucion dunha subcomision técnica especializada
s6 para os efectos de colaborar na valoracién dos méritos previstos no artigo 9.

3. A percepcioén de asistencias destas comisions atendera a categoria correspondente,
segundo o disposto no Decreto 144/2001, do 7 de xufio, sobre indemnizaciéns por razén
do servizo ao persoal con destino na Administracion autonémica de Galicia.

Artigo 11.  Procedemento de seleccion dos centros

1. Acomision de seleccion realizara unha preseleccion dos centros docentes solicitantes
segundo a puntuacién obtida conforme os criterios que figuran no artigo 9 desta convoca-
toria. En caso de empate entre os centros publicos, dirimirase atendendo sucesivamente
aos seguintes criterios:

a) Maior puntuacién no criterio 6 do artigo 9.a).

b) Maior puntuacién no criterio 2 do artigo 9.a).

De manterse o empate, tera preferencia o centro que teha maior puntuacién no criterio 1
do artigo 9.a).

En caso de empate entre os centros privados concertados, dirimirase atendendo suce-
sivamente aos seguintes criterios:

a) Maior puntuacion no criterio 6 do artigo 9.b).
b) Maior puntuacién no criterio 2 do artigo 9.b).

De manterse o empate, tera preferencia o centro que tena maior puntuacién no criterio 1
do artigo 9.b).

2. Finalizada a preseleccion, a comision fara publica a resolucion provisional, que se
difundira no portal educativo da Conselleria de Educacién, Universidade e Formacion Pro-
fesional da Xunta de Galicia http://www.edu.xunta.gal.

3. Nesta resolucion figuraran os centros seleccionados e a quenda que lles correspon-
de, os centros que quedan como suplentes e os centros excluidos.

4. A exposicidon abrira un prazo de cinco dias naturais para efectuar reclamacions ou
renuncias. Transcorrido este prazo, unha vez estudadas e, se € o caso, atendidas as men-
cionadas reclamacions e renuncias, a comisién seleccionadora elevara a proposta defini-
tiva a persoa titular da Direccidon Xeral de Educacién, Formacién Profesional e Innovacion
Educativa, que resolvera a relacion final dos centros seleccionados.

5. No caso de non cubrirse 0 numero de prazas nalgunha das quendas, por proposta
motivada da comision de seleccién, a persoa titular da Direccion Xeral de Educacién, For-
macion Profesional e Innovaciéon Educativa podera acordar a redistribucion das prazas en-
tre outras quendas, modificar o nivel a que vai dirixida algunha destas quendas e/ou ofertar
prazas vacantes a centros suplentes.

A resolucion definitiva dos centros seleccionados publicarase no portal educativo da
Conselleria de Educacion, Universidade e Formacion Profesional e no Diario Oficial de Ga-
licia. Transcorrido o prazo de cinco meses sen que se lle notificase a resolucidn expresa,
o centro solicitante podera entender desestimada a sua solicitude, nos termos previstos na

Lei 39/2015, do 1 de outubro, do procedemento administrativo comuin das administracions
publicas.

Artigo 12.  Memoiria e certificacion de participacion do profesorado

Tras a finalizacion da sua participacion, o/a profesor/a responsable do grupo debera
elaborar unha memoria avaliativa, que trasladara a direccion do centro para o seu visto
e prace. A devandita memoria sera remitida pola direccién do centro & Direccion Xeral de
Educacion, Formacion Profesional e Innovacion Educativa antes do 31 de xaneiro de 2020.

A Direccion Xeral de Educacion, Formacion Profesional e Innovacion Educativa facilitara
o formulario para a elaboracion da devandita memoria que reflicta as seguintes epigrafes:

a) Relacion nominal (DNI e posto de traballo) do/da profesor/a que asistiu a actividade.
b) Numero de alumnas e alumnos asistentes.

c) Repercusion da estadia na mellora da competencia lingtiistica do alumnado e profe-
sorado participante.

d) Grao de participacion e implicacion do alumnado nas actividades e na producién oral
colectiva que o grupo levou a cabo.

e) Adecuacion do programa e das actividades programadas a consecucion do obxectivo.

f) Avaliacion dos aspectos técnicos e organizativos (infraestrutura e organizacién do
centro de inmersion).

g) Suxestions e propostas de mellora.

Tras a remision da devandita memoria, o profesorado que participe neste programa de
innovacién educativa recibira un certificado de innovacién educativa acreditativo ao remate
da actividade, cunha equivalencia de 20 horas de formacién permanente do profesorado.

Artigo 13. Informacién basica sobre proteccion de datos persoais

Os datos persoais recadados neste procedemento seran tratados na sua condicién de
responsable pola Xunta de Galicia, Conselleria de Educacion, Universidade e Formacion
Profesional, coas finalidades de levar a cabo a tramitacion administrativa que derive da

xestion deste procedemento e a actualizacidon da informacion e contidos da carpeta do
cidadan.

O tratamento dos datos baséase no cumprimento dunha mision de interese publico ou
no exercicio de poderes publicos, conforme a normativa recollida na ficha do procede-
mento incluida na Guia de procedementos e servizos, no propio formulario anexo e nas
referencias recollidas en https://www.xunta.gal/informacion-xeral-proteccion-datos. Con
todo, determinados tratamentos poderan fundamentarse no consentimento das persoas
interesadas e esta circunstancia reflectirase no devandito formulario.

Os datos seran comunicados as administracidons publicas, organismos e/ou entidades
que participan neste plan no exercicio das suas competencias, cando sexa necesario para
a tramitacion e resolucion dos seus procedementos ou para que os cidadans poidan acce-
der de forma integral & informacién relativa a unha materia.

Co fin de darlle a publicidade exixida ao procedemento, os datos identificativos das
persoas interesadas seran publicados conforme o descrito na presente norma reguladora
a través dos distintos medios de comunicacion institucionais dos que dispon a Xunta de
Galicia como diarios oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como
exercer outros dereitos ou retirar o seu consentimento, a través da sede electronica da
Xunta de Galicia ou presencialmente nos lugares e rexistros establecidos na normativa
reguladora do procedemento administrativo comun, segundo se explicita na informacion
adicional recollida en https://www.xunta.gal/proteccion-datos-persoais.

Artigo 14. Transparencia e bo goberno

1. De conformidade co artigo 17 da Lei 1/2016, do 18 de xaneiro, de transparencia e bo
goberno, e co artigo 15 da Lei 9/2007, do 13 de xufio, de subvencions de Galicia, a conse-
lleria responsable da iniciativa publicara na sua paxina web oficial a relacién das persoas
beneficiarias e o importe das axudas concedidas. Incluira, igualmente, as referidas axudas
€ as sancions que, como consecuencia delas, puideren impoferse nos correspondentes
rexistros publicos, polo que a presentacion da solicitude leva implicita a autorizacion para o
tratamento necesario dos datos das persoas beneficiarias e a referida publicidade.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions estan obrigadas

a subministrar 8 Administracion, ao organismo ou a entidade das previstas no artigo 3.1 da
Lei 1/2016 a que se atopen vinculadas, logo de requirimento, toda a informacioén necesaria
para o cumprimento por aquela das obrigas previstas no titulo | da citada lei.

3. Por outra parte, de conformidade co previsto nos artigos 17.3.b) e 20.8.a) da
Lei 38/2003, do 17 de novembro, xeral de subvenciéns, transmitirase & Base de datos na-
cional de subvenciéns a informacion requirida por esta, o texto da convocatoria para a sua
publicacion na citada base e o seu extracto no Diario Oficial de Galicia.

Artigo 15. Fiscalizacion e control

1. Os centros beneficiarios quedaran obrigados a facilitar toda a informacién que lles
sexa requirida pola Intervencion Xeral da Comunidade Auténoma, o Tribunal de Contas e o
Consello de Contas, no exercicio das suas funciéns de fiscalizacion e de control do destino

das axudas.

2. Asi mesmo, a Conselleria de Educacion, Universidade e Formacién Profesional po-
dera realizar, en calquera momento e ata transcorridos tres anos a partir da resolucion de
concesion das axudas, as comprobacions e avaliacions que considere oportunas sobre as

actuacions realizadas e a xustificacion.

3. Os centros beneficiarios daran a axeitada publicidade do caracter publico do financia-

mento das actividades que foron obxecto de subvencion.

Artigo 16. Perda do dereito ao cobramento da axuda polos centros privados concer-
tados

1. O centro docente privado concertado perdera o dereito ao cobramento da axuda po-
las seguintes causas:

a) Xustificacion incompleta ou féra de prazo.
b) Incumprimento dos fins ou obxectivos para os cales se concedeu.

c) Perda da capacidade xuridica ou de obrar, ou inhabilitacién para ser beneficiario de
subvencions e axudas publicas, nos termos previstos no artigo 10 da Lei 9/2007, do 13 de
xuno, de subvenciéns de Galicia.

2. No caso de que se revogue a axuda, o centro docente privado concertado tera que rein-
tegrar as cantidades percibidas e mais os xuros de mora xerados desde o0 momento do seu
pagamento, nos termos que figuran nos artigos 33 a 38 da referida Lei 9/2007, do 13 de xufo.

Artigo 17. Compatibilidade das axudas a centros concertados

Esta subvencién é compatible con calquera outra para a mesma finalidade. De con-
cedérselle outra subvencién para esta mesma finalidade no prazo de vixencia desta con-
vocatoria, a entidade tera que comunicalo & Administracion, segundo dispén artigo 11.d)
da Lei 9/2007, do 13 de xufio, para que, en aplicacion do seu artigo 17.3, o importe da
subvencion se minore, co fin de que, illadamente ou en concorrencia coas subvenciéns
concedidas por outras administracions ou entes publicos ou privados, non supere o 100 %
do investimento.

Disposicion derradeira primeira. Recursos

Contra esta orde que esgota a via administrativa, as persoas interesadas poderan in-
terpofier recurso potestativo de reposicién perante a persoa titular da Conselleria de Edu-
cacion, Universidade e Formacion Profesional, no prazo dun mes contado a partir do dia
seguinte ao da sua publicacion no Diario Oficial de Galicia, segundo o disposto nos arti-
gos 123 e 124 da Lei 39/2015, do 1 de outubro, do procedemento administrativo comun
das administracions publicas, ou ben directamente recurso contencioso-administrativo, no
prazo de dous meses e perante o Tribunal Superior de Xustiza de Galicia.

Disposicion derradeira segunda. Competencias

Facultase a persoa titular da Direccion Xeral de Educacion, Formacion Profesional e
Innovacién Educativa para adoptar todas as actuacions e medidas que sexan necesarias
para a execucion e desenvolvemento do previsto nesta orde.

Disposicion derradeira terceira. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 8 de maio de 2019

Carmen Pomar Tojo
Conselleira de Educacion, Universidade e Formaciéon Profesional

"4 XUNTA DE GALICIA ANEXO |

(] h .
:r: CONSELLERIA DE EDUCACION, UNIVERSIDADE
E FORMACION PROFESIONAL

PROCEDEMENTO CODIGO DO PROCEDEMENTO DOCUMENTO
ACTIVIDADES DE INMERSION LINGUISTICA EN LINGUA INGLESA ENGLISH WEEK
DIRIXIDAS A ALUMNADO DE SEXTO CURSO DE EDUCACION PRIMARIA E DE ED504F SOLICITUDE

EDUCACION SECUNDARIA OBRIGATORIA

DATOS DA ENTIDADE SOLICITANTE

— [
[ C H |-

TELEFONO FAX CORREO ELECTRONICO CODIGO DO CENTRO

E, NA SUA REPRESENTACION (deberé acreditarse a representacion fidedigna por calquera medio vélido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

PROFESOR/A ACOMPANANTE
NOME PRIMEIRO APELIDO SEGUNDO APELIDO NIF

NIVEL SOLICITADO N° ALUMNOS/AS

] 6°EP

[ ] 1°ESO

[ 2°Es0

] 3°ESO

[] 4°E50

Centro plurilinglie O sl (O NON

N° de seccions bilingiies activas no curso 2018/19

Programa CUALE. N° de modalidades activas no curso 2018/19 ‘ ‘

Centro que participou en edicions previas do programa English Week O sl (O NON

Contorno sociocultural: acollida de minorias étnicas, inmigrantes, entre outros.

[]Atao 10 % []Entre 11 % e 25 % ["]Entre 26 % e 50 % []Mais de 51 %

DOCUMENTACION QUE SE PRESENTA
[ Certificacion de aprobacion polo consello escolar da participacion nestas actividades (anexo ).

[ |Proxecto de participacion segundo o modelo que figura no anexo IIl.

(@) SEDE ELECTRONICA Este formulario so podera presentarse nas
https://sede.xunta.gal formas previstas na siia norma reguladora

CVE-DOG: ffs4e3e1-yoy6-uhm6-phl7-cwotk102mpo7

=

XUNTA

DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




DOG Diario Oficial de Galicia

DOG Num. 97 Xoves, 23 de maio de 2019 Pax. 24851

"4 XUNTA DE GALICIA ANEXO |

(] h . i iTe
My ¢4| CONSELLERiA DE EDUCACION, UNIVERSIDADE (continuacion)
E FORMAGION PROFESIONAL

COMPROBACION DE DATOS

Os documentos relacionados seran obxecto de consulta &s administraciéns publicas. No caso de que as persoas
interesadas se opofian a esta consulta, deberan indicalo no recadro correspondente e achegar unha copia dos
documentos.

OPONOME A
CONSULTA

DNI/NIE da persoa representante.

NIF da entidade solicitante.

Certificado de estar ao dia do pagamento de obrigas tributarias coa AEAT.

Certificado de estar ao dia do pagamento coa Seguridade Social.

O|gg|g|o

Certificado de estar ao dia do pagamento de obrigas tributarias coa Atriga.

INFORMACION BASICA SOBRE PROTECCION DE DATOS PERSOAIS

Responsable do tratamento Xunta de Galicia. Conselleria ou entidade & cal se dirixe esta solicitude, escrito ou comunicacion.

A tramitacion administrativa que derive da xestion deste formulario e a actualizacion da informacion e
contidos da carpeta do cidadan.

O cumprimento dunha tarefa de interese publico ou o exercicio de poderes publicos segundo a normativa
recollida no formulario, na paxina https://www.xunta.gal/informacion-xeral-proteccion-datos e na ficha do
procedemento na Guia de procedementos e servizos. Consentimento das persoas interesadas, cando
corresponda.

As administracions pUblicas no exercicio das siias competencias, cando sexa necesario para a tramitacion e
Persoas destinatarias dos datos |resolucion dos seus procedementos ou para que as persoas interesadas poidan acceder de forma integral a
informacion relativa a unha materia.

As persoas interesadas poderan acceder, rectificar e suprimir os seus datos, asi como exercer outros dereitos
Exercicio de dereitos a través da sede electronica da Xunta de Galicia ou nos lugares e rexistros establecidos na normativa
reguladora do procedemento administrativo comun.

Finalidades do tratamento

Lexitimacion para o tratamento

Contacto delegado de proteccion
de datos e mais informacion
Actualizacion normativa: no caso de existiren diferentes referencias normativas en materia de proteccion de datos persoais neste
procedemento, prevaleceran en todo caso aquelas relativas ao Regulamento xeral de proteccion de datos.

https://www.xunta.gal/proteccion-datos-persoais

LEXISLACION APLICABLE

Orde do 8 de maio de 2019 pola que se regulan a convocatoria e a seleccion de centros docentes non universitarios sostidos con fondos publicos
dependentes desta conselleria para participaren en actividades de inmersion lingliistica en lingua inglesa, English Week, dirixidas ao alumnado
de sexto curso de educacion primaria e de educacion secundaria obrigatoria.

SINATURA DA PERSOA REPRESENTANTE

Lugar e data

_gshas @ Xacobeo 2021

Direccion Xeral de Educacion, Formacion Profesional e Innovacion Educativa. (@) SEDE ELECTRONICA Este formulario s6 podera presentarse nas
https://sede.xunta.gal formas previstas na stia norma reguladora

ANEXO 1l
Certificacion do consello escolar da solicitude de participaciéon na convocatoria de
actividades de inmersion lingiiistica dirixidas a alumnado de sexto curso de
educacion primaria e de educacion secundaria obrigatoria

Don/Dona , en calidade de secretario/a do

consello escolar do centro educativo

cédigo , do municipio de

CERTIFICA:

1. Que o consello escolar do centro cofiece o contido e caracteristicas da resolucién para a
participacion do centro educativo na convocatoria de actividades de inmersion linguistica dirixidas a
alumnado de sexto curso de educacion primaria e de educacién secundaria obrigatoria.

2. Que o consello escolar, na sesion do dia de de 2019 foi informado da

participaciéon na actividade de inmersién linguistica en lingua inglesa, English Week.

E para que conste, asinoo no lugar e data indicados.

, de de 2019

Visto e prace

Presidente/a do consello escolar Secretario/a

XUNTA

ANEXO 1l

Guioén para a elaboracién do proxecto
1. Breve xustificacién da solicitude de participacion nas actividades.

2. Obxectivos e actividades de aprendizaxe relacionadas coa competencia linguistica en
linguas estranxeiras realizadas durante o curso escolar no propio centro.

3. Contribucion da participacion ao logro dos obxectivos establecidos na programacion
anual do centro.

4. Nivel e numero de alumnado para o que se solicita a participacion nas devanditas
actividades.

5. Relacién de niveis e areas ou materias do centro solicitante que se imparten en lingua
inglesa.

6. Participacion en programas relacionados coa Estratexia galega de linguas estranxei-
ras 2020 EDUlingue:

a) Rede de centros plurilingues.
b) Secciodns bilinglies (indicar o niumero de secciéns).
c) CUALE (indicar o numero de modalidades do programa, sé para centros publicos).

7. De ser o caso, situacién nun contorno sociocultural en que acollan minorias étnicas,
inmigrantes, entre outros.

8. De ser o caso, centros situados en localidades rurais.

ANEXO IV
Autorizacion do pai, nai ou titor/a legal do alumnado
Don/Dona ,
con DNI como pai/nai/titor/a legal do/da solicitante, autorizo

a (nome e apelidos do/da alumno/a)
a participar nas actividades de inmersién lingiistica dirixidas a alumnado de sexto curso de
educacion primaria e de educacién secundaria obrigatoria e organizadas pola Conselleria
de Educacion, Universidade e Formacion Profesional durante o ano 2019. Asi mesmo,
comprométome ao seu traslado ao lugar de Galicia onde se celebren as actividades e a
sua recollida ao remate delas.

En o de de 2019

